
eyner qweren Handt breitt hoch. Das soll allzceit sommer vnnd winter
offen stehen. Vnnd dy grabenn sollen vnnser lewte gereyniget halden:
Als das vor alders gewest ist. Vnnd die freyhunge der graben vnd
leghung des Fuchtbawms, solle gescheen Inne wenig acht tagen. Vnnd
diss soll also stehen biss xiiij tage noch Ostern itzlichem teyle seyner
gerechtikeit ane schadenn. Welch teill sich hier Inn besweret dewchte,
soll sein recht uff dy zceit offen habenn, Vnnd sol biss uff die zceit
ufft beyder part wolgefallen stehenn.

By dissem teidigenn sein gewest N. Panewitz Hauptman zcu
Budissin, Hans Gersdorft Hauptman zcu Gorlitz, Caspar Nostiz (von
Tschochaw alter Hauptman), Jorg Vnwirde Hauptman von Musko,
dy Rabenawer, Rackeler; Hans Zchilag vond Hans Sneider, Hans
Meye, Peter Waldaw, Petrus Apoteker, vom Rothe darzcu geschickett.

(31/10 ') Gescheenn vt supra Anno Ixxv. am mittag vor Omnium
sanctorum. Vnnd der tag Omnium santorum was uff eyne Mittewoch.

ex. lit. dominicalj A.

1476.

50. Anno ete. Ixxvi®. Vonn den Hantwerckern. Vif das
Jar sein dy Hantwerker gemeinlich alle besandt, vind mit den Tuch-
machern fil handel gehabt ist, das sihe an ......... 1) alle Ir hant-
werkeit verzciigenn welden. Als ist do Er Niclas Cretzmer, Wentzel
Wayman, Sneuperlein vnd Brendel, meister gewest, dy do eyn anheben
gemacht haben, vond deme Rathe zeu gesaget, deme so zcufolgen.

Mit den Botnern ist eyn vertracht gescheen, wy sihe ir thun
gebenn sollenn, vnnd nicht anders, uff des Raths wolgefallen. Vnnd
das ist eyn das Stadtbuch gezceichent, anno eodem ibi inuenies.

Item mit den Schustern ist fil gehandelt worden. Mit den
Bencken, dy seyn by xxx. Jaren geteilet worden, so das gemeinlich
zcwene eyne Banck halten. Dy haben dy meister wellen wider zcu
sampne brengen, So wer (! aber?) eyner seyn teil verkauffte, das
soulde er dem andern, der das ander teil hette, verkauffen, vnnd
sunst nymande.

Vund das ist en vom Rathe vndersaget, das sihe deme so nicht
thun sollen. Vnnd sihe das dem Rothe zcugesaget habenn.

Item die Schuster haben geclaget ober dy Gerber, das sy ir
schreyne nicht bestelleten. Vnnd so Iwerlde awss gemawerten stetten
dy Gerber alle marcktage hetten leder hirjnn gefiirtt, das werde nw
so sere gehaulet (!) das es nymandt hirjnn brengen welde: Do mitte
sihe bedranget werden.

Das denn den Gerbern vndersaget ist worden.

Item zcwischenn den Gerbern, Schustern vnnd Fleischern, ist es
so beteidinget, vnnd ouch vor alders do by bliben.

") Die unleserlichen Worte Frauenburgs schreibt Scultetus: an geloze fudien
yund Imer.



